
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

Замасточча, вёска 

 

Тып населенага пункта  вёска 

Раён вобласці   Віцебскі раён 

Год вызвалення   1944 

Месяц вызвалення   чэрвень 

Чысло месяца   23 

 

Наступленне пачалося моцнай артылерыйскай падрыхтоўкай у 6 гадзін раніцы 23 чэрвеня. 

Суправаджаемая агнявым валам артылерыі, пяхота 45-га гвардзейскага стралковага палка 17-ай 

гвардзейскай стралковай дывізіі імкліва авалодала першай лініяй галоўнай абароны праціўніка, з 

ходу фарсіравала раку Лучосу. Працягваючы рух наперад, адбіла контратаку палкавых рэзерваў 

ворага з раёна Лускіна поля, захапіла агнявыя пазіцыі артылерыі і мінамётаў на ўскрайку лесу, што 

на поўнач ад гэтай вёскі. 

У раёне Замасточча фашысты аказалі ўпартапе супраціўленне. Стралковыя роты былі 

літаральна прыціснуты да зямлі артылерыйска-мінамётным і ружэйна-куляметным агнем. Танкавыя 

батальёны 28 гвардзейскай танкавай брыгады атрымалі загад абысці населены пункт і чыгуначную 

станцыю Замасточча справа, а другія стралковыя батальены – злева. Пасля кароткага, але моцнага 

артылерыйска-мінамётнага налёту пехацінцы і танкісты з трох бакоў імкліва атакавалі ворага і праз 

гадзіну пасёлак і станцыя былі ў нашых руках.  

